
Annotatsiya: Ibn Sino, G'arbda Avicenna nomi bilan tanilgan, o'rta asrlar sharq 

falsafasi va tibbiyotining buyuk namoyandalaridan biridir. Ibn Sinoning asosiy asarlari, 

jumladan "Tibbiyot qonuni" va "Shifo kitobi", tibbiyot va falsafa sohalarida qoldirgan 

merosini yoritadi. Uning g'oyalari Yevropada Renessans davrida ham dolzarb 

ahamiyatga ega bo'lgan. Umuman olganda, maqola Ibn Sinoning hayoti va merosining 

insoniyat tarixi uchun qanday muhim ekanligini ochib beradi. 

Аннотация: Ибн Сина, известный на Западе как Авиценна, является одним 

из величайших деятелей средневековой восточной философии и медицины. 

Основные труды Ибн Сины, включая «Канон врачебной науки» и «Книгу 

исцеления», освещают его наследие в области медицины и философии. Его идеи 

были актуальны в Европе в эпоху Возрождения. В целом статья показывает, 

насколько важны жизнь и наследие Ибн Сины для истории человечества. 

Abstract: Ibn Sina, known in the West as Avicenna, is one of the great figures of 

medieval Eastern philosophy and medicine. Ibn Sina's major works, including the 

"Canon of Medicine" and the "Book of Healing", highlight his legacy in the fields of 

medicine and philosophy. His ideas were still relevant in Europe during the 

Renaissance. In general, the article reveals how important Ibn Sina's life and legacy are 

for the history of mankind. 

   Ibn Sinoning otasi Abdulloh Balx shahridan boʻlib, Somoniylar amiri Nuh ibn 

Mansur (967—997) davrida Buxoro tomoniga koʻchib, Xurmaysan qishlogʻiga moliya 

amaldori etib tayinlanadi. U Afshona qishlogʻida Sitora ismli qizga uylanib ikki oʻgʻil 

farzand koʻradi. Oʻgʻillarining kattasi Husayn (Ibn Sino), kenjasi Mahmud edi. Husayn 

5 yoshga kirgach Ibn Sinolar oilasi poytaxt — Buxoroga koʻchib keladi va uni oʻqishga 

beradilar. 10 yoshga yetar-etmas Ibn Sino Qurʼon va adab darslarini toʻla oʻzlashtiradi. 

Ayni vaqtda u hisob va aljabr bilan ham shugʻullanadi, arab tili va adabiyotini 

mukammal egallaydi. Ibn Sinoning ilm sohasidagi dastlabki ustozi Abu Abdulloh 

Notiliy edi. U el orasida hakim va faylasuf sifatida mashhur boʻlgani uchun otasi Ibn 

Sinoni unga shogirdlikka berdi.Abu Ali tinmay mutolaa qilib, turli ilm sohalarini 

oʻzlashtirishga kirishdi. U musiqa, optika, kimyo, fiqh kabi fanlarni oʻqidi, xususan, 

tabobatni sevib oʻrgandi va bu ilmda tez kamol topa boshladi. Ibn Sinoning tib ilmida 

yuksak mahoratga erishishida buxorolik boshqa bir tabib Abu Mansur al-Hasan ibn 

Nuh al-Qumriyning xizmati katta boʻldi. Ibn Sino undan tabobat darsini olib, bu 

ilmning koʻp sirlarini oʻrgangan. Qumriy bu davrda ancha keksayib qolgan boʻlib, 999-

yilda vafot etdi. 

Ibn Sinoning otasi Abdulloh Balx shahridan boʻlib, Somoniylar amiri Nuh ibn 

Mansur (967—997) davrida Buxoro tomoniga koʻchib, Xurmaysan qishlogʻiga moliya 

amaldori etib tayinlanadi. U Afshona qishlogʻida Sitora ismli qizga uylanib ikki oʻgʻil 

farzand koʻradi. Oʻgʻillarining kattasi Husayn (Ibn Sino), kenjasi Mahmud edi. Husayn 

5 yoshga kirgach Ibn Sinolar oilasi poytaxt — Buxoroga koʻchib keladi va uni oʻqishga 

beradilar. 10 yoshga yetar-etmas Ibn Sino Qurʼon va adab darslarini toʻla oʻzlashtiradi. 

Ayni vaqtda u hisob va aljabr bilan ham shugʻullanadi, arab tili va adabiyotini 

mukammal egallaydi. Ibn Sinoning ilm sohasidagi dastlabki ustozi Abu Abdulloh 

Notiliy edi. U el orasida hakim va faylasuf sifatida mashhur boʻlgani uchun otasi Ibn 

Sinoni unga shogirdlikka berdi.Abu Ali tinmay mutolaa qilib, turli ilm sohalarini 

oʻzlashtirishga kirishdi. U musiqa, optika, kimyo, fiqh kabi fanlarni oʻqidi, xususan, 

tabobatni sevib oʻrgandi va bu ilmda tez kamol topa boshladi. Ibn Sinoning tib ilmida 

yuksak mahoratga erishishida buxorolik boshqa bir tabib Abu Mansur al-Hasan ibn 

Nuh al-Qumriyning xizmati katta boʻldi. Ibn Sino undan tabobat darsini olib, bu 

ilmning koʻp sirlarini oʻrgangan. Qumriy bu davrda ancha keksayib qolgan boʻlib, 999-

yilda vafot etdi. Oʻsha kezlarda hukmdor Nuh ibn Mansur betob boʻlib, saroy tabiblari 

uni davolashdan ojiz edilar. Dovrugʻi butun shaharga yoyilgan yosh tabibni amirni 

davolash uchun saroyga taklif qiladilar. Uning muolajasidan bemor tezda sogʻayib, 

oyoqqa turadi. Evaziga Ibn Sino saroy kutubxonasidan foydalanish imkoniyatiga ega 

boʻladi. Somoniylarning kutubxonasi oʻsha davrda butun Oʻrta va Yaqin Sharqdagi 

eng katta va boy kutubxonalardan sanalardi. Ibn Sino bir necha yil davomida shu 

kutubxonada kechayu kunduz mutolaa bilan mashgʻul boʻlib, oʻz davrining eng 

oʻqimishli, bilim doirasi keng kishilaridan biriga aylandi va shu paytdan boshlab oʻrta 

asr falsafasini mustaqil oʻrganishga kirishdi. U yunon mualliflarining, xususan, 

Aristotelning “Metafizika” asarini berilib mutolaa qildi. Lekin bu kitobda bayon 

qilinganlarning aksariyati Ibn Sinoga tushunarsiz edi.Ibn Sino zaruriy bilimlarning 

barchasinn Buxoroda oldi. Olimning ilmiy ijodi 18 yoshidan boshlandi. U Nuh ibn 

Mansurga atab nafsoniy quvvatlar haqida risola, “Urjuza” tibbiy sheʼriy asari, oʻz 

qoʻshnisi va doʻsti Abu-l-Husann al-Aruziyning iltimosiga binoan, koʻp fanlarni oʻz 

ichiga olgan “At-Hikmat al-Aruziy” (“Aruziy hikmati”) asarini taʼlif etdi. Undan 

tashqari, boshqa bir doʻsti faqih Abu Bakr al-Barqiy (yoki Baraqiy) ning iltimosiga 

koʻra, 20 jildli “Al-Hosil va-l-mahsul” (“Yakun va natija”) qomusiy asari hamda 2 

jildli “Kitob al-bir val-ism” (“Sahovat va jinoyat kitobi”)ni yozdi. 

Qoraxoniylar 999-yil Buxoroni zabt etib, somoniylar davlatini agʻdarganidan 

keyin Ibn Sino hayotida tashvishli notinch va ogʻir damlar boshlandi. 1002-yil uning 

otasi vafot qildi. Ikki sulola vakillarining taxt uchun kurashi 1005-yilgacha davom etib, 

oxiri qoraxoniylarning butkul gʻalabasi bilan tugadi. Bunday vaziyatda Buxoroda ortiq 

qolib boʻlmas edi. Shu bois Ibn Sino oʻz yurtini tark etib Xorazmga bosh olib 

ketdi.Xorazmning poytaxti Gurganj (Urganch) da zamonasining koʻpgina taniqli 

olimlari toʻplandi. Yirik matematik va astronom Abu Nasr ibn Iroq (1034-yil vafot 

etgan), atoqti tabib va faylasuflar Abu Sahl Masihiy (1010-yil vafot etgan). Jurjondalik 

vaqtida Ibn Sino ham ilmiy ijod bilan shugʻullandi, ham tabib sifatida faoliyat 

koʻrsatdi. Bu yerda u shogirdining iltimosiga koʻra, mantiq, falsafa va boshqa fanlarga 

oid bir nechta risola yozdi va eng muhimi “Tib qonunlari”ning dastlabki qismlarini 

yaratdi. 1014-yil olim Jurjonni tark etib, Rayga koʻchdi. Ibn Sino Rayga kelgan vaqtida 

bu yerda buvayhiylardan boʻlmish Majduddavla Abu Tolib Rustam (997—1029) va 

uning onasi Sayyida Xotun hukmronlik qilar edilar. Bu yerda Ibn Sino savdoyi dardiga 

chalinib qolgan Majduddavlani davoladi va shu sababli saltanat tepasida turgan 

Sayyidaning hurmat-ehtiromiga sazovor boʻldi.Ibn Sinoning ilmiy merosini shartli 

ravishda 4 qismga, yaʼnn falsafiy, tabiiy, adabiy va tibbiy sohalarga boʻlish mumkin, 

olim shularning har birida chuqur iz qoldirgan. Lekin Ibn Sino asarlarining miqdoriy 

nisbatiga nazar solsak, olimning qiziqish va eʼtibori koʻproq falsafa va tibga 

qaratilganinn koʻramiz. Garchi, uni “Avitsenna” sifatida Gʻarbda mashhur qilgan 

uning tibbiy merosi, xususan, “Tib qonunlari” boʻlsada, “Shayx-ar-rais” nomi, eng 

avval, uning buyuk faylasufligiga ishoradir. 

Ibn Sino asosan tibbiyot va falsafa sohalaridagi ishlari bilan mashhurdir. Uning 

eng mashhur asari "Tibbiyot qonuni" (Al-Qanun fi al-Tibb) bo'lib, bu asar o'z davrida 

tibbiyotning eng muhim manbalaridan biri hisoblangan. "Tibbiyot qonuni"da u 

kasalliklar, ularning sabablarini, davolash usullarini va tibbiy amaliyotlarni batafsil 

bayon etadi. Bu asar Yevropada o'n asrdan ortiq davomida tibbiyot ta'limida asosiy 

manba sifatida xizmat qilgan. Bundan tashqari, Ibn Sino falsafiy asarlar yozgan bo'lib, 

ularning eng mashhurlari "Shifo kitobi" (Kitab al-Shifa) va "Nizomiy" (Kitab al-

Nizami)dir. U o'z asarlarida Aristotel va Platonning g'oyalarini o'zlashtirib, o'ziga xos 

falsafiy tizim yaratgan.Ibn Sinoning merosi juda keng qamrovli bo'lib, u nafaqat 

tibbiyot va falsafa, balki boshqa fanlar — astronomiya, matematika va mantiq 

sohalarida ham o'z izini qoldirgan. Uning g'oyalari Yevropaga tarqalib, Renessans 

davrida ko'plab olimlarga ilhom bergan.Bugungi kunda Ibn Sinoning asarlari nafaqat 

ilmiy tadqiqotlarda, balki axloqiy va ma’naviy tarbiya sohalarida ham o'rganilmoqda. 

U insonning ruhiy va jismoniy salomatligini bir butun sifatida ko'rganligi sababli, 

uning g'oyalari zamonaviy tibbiyotda ham dolzarb ahamiyatga ega. Abu Ali Ibn Sino 

hayoti va faoliyati insoniyat tarixidagi eng yorqin sahifalardan biridir. Uning ilm-fanga 

qo'shgan hissasi va axloqiy g'oyalari bugungi kunda ham ahamiyatini yo'qotmaydi. Ibn 

Sinoning merosi nafaqat Sharq madaniyatining, balki butun dunyo ilm-fanining 

rivojlanishiga katta ta'sir ko'rsatdi. U o'zining bilimlari va tajribalari bilan kelajak 

avlodlarga yo'l-yo'riq ko'rsatishda davom etmoqda. 

